
<<Հայաստանի Հանրապետության կառավարության և Իրանի Իսլամական Հանրապետության կառավարության միջև անասնաբուժության բնագավառում համագործակցության մասին>> համաձայնագրի ստորագրման նպատակահարմարության մասին

<<Հայաստանի Հանրապետության կառավարության և Իրանի Իսլամական Հանրապետության կառավարության միջև անասնաբուժության բնագավառում համագործակցության մասին>>  համաձայնագրի ստորագրումն ուղղված է երկկողմ համագործակցության զարգացմանը` ցամաքային և ջրային կենդանիների հիվանդությունները կանխարգելելու, վերահսկելու և վերացնելու, վերահսկողության և մոնիթորինգի համակարգը խթանելու, ինչպես նաև ապրանքների առևտուրը դյուրացնելու նպատակով:
Համաձայնագիրը նախատեսում է երկու երկրների հետազոտական և գիտական կենտրոնների միջև կենդանիների հիվանդությունների վերահսկողության, կանխարգելման և վերացման բնագավառում փոխգործակցության խթանումը, անասնաբուժության ոլորտի օրենսդրության վերաբերյալ տեղեկատվության փոխանակումը, անասնաբուժական բեռների ներմուծման, արտահանման և տարանցիկ փոխադրման պահանջների, ինչպես նաև ներմուծման և կանխարգելիչ միջոցառումների հատուկ պահանջների  կիրառումը, անասնաբուժության բնագավառում համագործակցության զարգացմանն ուղղված Համաձայնագրի շրջանակներում համատեղ հանձնաժողովի ստեղծումը: 
  Ելնելով վերոգրյալից Հայաստանի Հանրապետության գյուղատնտեսության նախարարությունը գտնում է նպատակահարմար <<Հայաստանի Հանրապետության կառավարության և Իրանի Իսլամական Հանրապետության կառավարության միջև անասնաբուժության բնագավառում համագործակցության մասին>> համաձայնագրի ստորագրումը: 

